
Doç. Dr. Ahmet UĞUR

Selçuk Hatun dergâh-ı gerdön-iştihâha mülâkât it-
dügini. cenâb-ı kâm-yâbia müsâlaha babında keli-
mât itdügini beyân eyler.

Çün server-i kişver-i Yünân yanındağı sipâh-ı girân-ı bî-keranla
Bursa taljtgâhındau güçüb yürüdi, leşker-i nıûr-haJier-i Karamanla
Süleyman-ı zamana karşu gelüb, hayme-\ ü-hargahla yer yüzin büri-
di,

Gerçi çü mûr-u-melah-est ân sipâh

Mür şeved küşte çü üfted be-râh

iki birader turuşub, iki leşker uruşub, biri birine girişüb kırışmak mu
karrer ohcak bâd-ı fitne esüb, deryâ-yı şûr-u-şerr taşub. Bursa Üe İs
tanbul arası emvâc-ı âşûbla lolıcak, Selçuk Hatun, kı merhum Sul
tân Murâdun b^âher-i ferhunde-ahteri-ydi, kan-ı Âl-i *Osmânun, ki
maMen-i «izz-ü-celâldür. girân-behâ gevheri-ydi,

Zenî ez besî merd çâlâk-ter

Be-gevher zi derya besî pâk-ter

vesâ'U-i istincâhı terkib idüb, mesâ^il-i istişlâha tertib virmeg-içün
Bursadan geldi irdi. Mâ-beynde olan mâdde-i hUâf-u-şıkâka şûret-i
vifâk-u-ittifâkı gİyürmeg-içün araya girdi. Kıtâr-ı emtâr-ı ıslâhla ğu-

bâr-i gîr-û-dân telbîde, ve nâr-ı kârzârı tahraîde ikdâm itdi. Pâdişâh-ı
bilâfet-penâha buluşub, "kamdaşunı atası mülkinden mahrum itme''
diyü ilhâh-u-ibrâm itdi. İstedi ki, Bursadan annaru nihâyet-i vÜâyet-İ
Yûnâna varınca Cem Sultâna ab-vire, ol iki pâdişâhla hayl-ü-sipâhı
iki başlu ejder eyleye ve kişver üzerine sah-vire. Nokşân-ı idrakinden
bilemedi ki bir künâmda iki şîr olmaz; kuşûr-ı ^aklmdan fehm kılamadı
ki bir niyâmda iki şimşir [8a] olmaz.

Eger zen nikû büdî vü rây-zen
Me«zen nâm-ı bûdî mer>û-râ ne zen

Şâvirü.hünne hâlifü-hünne fe-inne re'ye-hünne ileyye efrün ve 'azme-
tıunne ıleyye vehnün.

Mezkûr featunin mezbür mes'uli ma'kûl olmamağın makbul ol-
olmadı; sa y. meşkûr olmayub. şefâ'ati hayyir-i kabflic vuşûl bulma-
d. Vuzera-yı rûşen-rây ve ümerâ-y, kâr-fermây bir araya gelüb, yek-
dıl-u-yek-zeban olub, Sultân-ı fermân-fermâya söylediler: "Bir kişver.çmde ıkı şe^yâr-ı kâmkâr karâr idemez, ve bir leşker arasında iki
serdar-ı sıpchsâlâr olamaz" didiler.

Çü şeh başdur memleket ana ten

Yaraşmaz iki başlu olmak beden

Padişâh-ı ^âlem-penâhla Sultân Cem mukâbele-vn-
mukatele ıtdügini, badem-ü-haşemi kırılub, kadem-i
sebatı yerinden aynlub, kaçub gitdügini beyân eyler.

Çun mezkûr vech-i mestûr üzerine sulh ihtimâli mündefi^ oldı

umera-y, rezm-ârâyun raylar, kıtal itmek üzerine müctemi' oldı, '

Şeh-i kâmrân şehriyâr-ı sa^îd
Ebü 'n-naşr ben-ı cibân Biyezld

buyurdı: leşker-i âteş-heybet-ü-bâd-hareket eûşa gelüb, deşt-ü-der

adem fevclerı-y ebahr-i abzar gibi meve urdı. Ceyş-i şafer-kîş yarağın

yasağın gordı; kimisi şibâb gibi sinâmn toğrudub, kimisi bilSİ gibi ke-
mamn kardı. Kûhsâr-ı kârzâruû peleng-i tiz-çengleri bebr gibi burûşa

u'l naheng-i âteş-âbengleri bahr gibi eûşa gelgeldiler. 01 gurûb-ı pür-şukûhun buyûl-ü-biğâbnün ni'âUnden kûb-u-
bamun aben-pûş oldı; m«h-u-mâbî siper-ü-eevşen altında kalub, kiş-i

çarb-ı gerdûn kavs-ü-tîrle toldı. YasavuUar kol-kol yüriyüb, leşke-

rafl şagın şolm konyub, cüyûş-ı deryâ-cûş ebr-i pür-burûş gibi İznik

agarmdan aşurdılar; Yenışehr ovasmda düşmenün öfiin bağlavufa

bilisini şaşurdılar. ^ '

Sipâb! çü eucüm biyârâstend
Çü eflâk-i nüh şaf be-yârâstend
2i bayl-ü-sipeh köh-u-der geşt teng
Be-şahrâ-yı Şehr-i Nev üftâd ceng

Serdâr-ı a^?am, sipehsâlâr-ı mu'aîîaın Gedik Ahmed Paşa, ki
hüsâm-ı }>ûıı-âşâmı câm-ı bezm-i reznı, sinân-ı cân-sitânı şu*le-i şem'-i

cem'-i zaferdi, ol esnada Polya'dan geldi irdi. Sultân-ı cibân-babşufl,

ki âfitâb-zîn-ü-âsümân-rahşdı, rikâb-ı hilâl-nıi§âline kebkeb kevkeb-
leri gibi yüz sürince, cenâb-ı kâm-yâbdan işaret oldı; âheng-i cengi
râst kılub, eâz-ı kârzâra düzen virdi.

Alaylar bağlanub saflar düzildi

*Alemler şıkkası yer-yer çözildi

Nefîr-i şûr-şafîr-i dârgîr çalınub, mu^anneslerüfı benizleri alınib, ta-
leb-i gîr-û-dar iden ciger-dârlarun yürekleri talabıdı; kûs-ı harb gökler
gibi gürleyüb, kılıçlar şimşekler gibi yalabıdı; bâd-ı ceng esüb, begle-
rün sancakları çözüldi; gönder bayraklan yelebidi. Bahâdırlarun câm-ı

pür-merâm-ı neng-ü-nâm gözlerine gelüb, efkâr-ı hâm-ı ser-encâm-ı

kâr öglerinden gitdi. Neslm-i bahâr-ı îafer meşâmmma irince, gönli
gül gibi açılub, her biri seçilüb, alay öninden [8b] sıçratdı.

Şonm fikr eylemek gitdi öginden

Alayun şıçradub çıkdı öninden

Evhâm-ı bâtıl bed-diUere giydükleri zırhlan dâm idüb, duzağa düş-
miş mürğ-i vahşî gibi endâmlannun ârâmı gidüb, bedenleri kafesi-
nün bendi çözüldi; her birİ çekildi, girü kaldı, süzüldi.

Gürlzân-ı dil-ber dil ender beden

Diliran zi h^ft^n bürîde kefen

Pâdişâh-ı deryâ-dilün alaymdağı sipâh-ı kûh-şükûh Yeni Şehr

ovasmun berü karşusmdağı tağı bâğ ve beri açılmış gülzâr-ı pür-ba-
hâra döndürince, puşt-i dürüşt-i zemîn-i sengîni bhıg-i bid-reftârufi
6Üm-i seng-rengi-yle nerm-ü-germ idüb, sinân-ı âteş-feşânla gülşen-i
hevâyı kül^an-ı pür-nâra döndürince, Anatolı ^askeri ve Rümleşkeri

alay-alay aşağa ovaya inüb, düşmen çerlsinc nlaşdılar. Mübârizler
kenâr-ı gülzâr-ı meydânda bahâr-ı ?afer gerraîyetine lâleler gibi kızıl
ala kana bulaşdılar. Bir zamân çarhacılar fevcleri meydân içinde kerr-ü-
ferrle deryâ mevcleri gibi kovuşdılar; â^ir ol iki leşker-i girân tokuşub,
iki bahr-i bl-pâyân gibi birbirine kavuşdılar. Sırr-ı merece H-bahreyni

*iyân oldı; mevc-i âşûbla miyân-ı zemîn-ü-âsümân toldı.

Âdem fevclerine bâd-ı hamle ıztırâb virüb, deryâ-yı pür-âşûb gibi kay-
nayub taşdı; son demür kumlan yerün yüzini ser-â-ser bürüyüb, kıbç
mevcleri başdan aşdı. Tîğ-i mlğ-reng ceng meydânma kan bârânmı
yağdururken.

11 Çekinmiş itli göge nîze ejdelıâ-kirdâr

NiySm-ı hüsâm-ı (lün-âşâm nâr-ı kârzârıın tef-ü-tâbıntlan

11 Dilini taşra çıkarmışdı mâr-j ef*â-vâr

Bir demde Süheyl-i şimşîr-i yeınânînün tebşirinden edim-i zemin 'akîk-
ırengin levnini buldı; dem-i eşkelden şûret-i mevt-i ahmer nıüşckkel

ülub. eevher-i hançerden peyker-i peyk-i ecel mıışav^er oldı.

Bahr-i jerl-i hûnun irdi mevci çarh-ı ahzara

Hancer-i şengerf-gündan raevt-i ahmer aldı reng
Dem-ı nây-ı rûyîn ile hevâ-yı veğâ germ olub, tennûr-ı harb şöyle tu-
tuşdı ki od şu'leleri-yle, ki serdârlarun başmdağı hûd-ı zer-endûd idi,
'âlem toldı; 01 nâruH şerar-u-tâbı-yle. ki ser-i tlz-i nİze-İ cân-sİtânun

biri sinân-ı âbdan ve biri bayrak-ı âteş-dirahşı-ydi, a*zâ-yı hevâ göyi-
nub kul-kül oldı. Bir iarai'dau nâr-ı pür-şerâr-ı kıtal iltihâb-u-ıztırâb

ve lehîh-i mehîb-i cidâl işti<al bulmışdı; bir taral'dan gerraâ-yı hevâ-
yı Âb fezâ-yı veğâyı pür-tâb idüb, hâmün-ı harb-gâh kân'ün-mişâl

olraışdi. Hengârae-İ germânun germîyeti hengâmı ve faşl-ı tâbistânun
şiddeti eyyâmı-ydi. Seherden ejder-i heft-ser-i çarh-ı gerdün âteşîn-

dem olub, külban-ı kâbinât cemerâtla lolmışdı.

Tizî-yi hurşîd hem ez iıûmdâd

Kerd hak ez kâğıd-ı şâm! sevâd

Bes ki şüde sâye zi germâ siyah
Germ der endâlite Jjöd-râ be-çâh

[9a] Pertcv-İ âfitâb-ı cİhân-tâbla deryâ-yı âsümântla kalb-i Hût-u-
SeraUn göyünmişdi: pöta-ı gertlünda selıâb sızmış gümüşe, ve âteş-

dân-ı devrânda çarh kızmış tâbeye dönmişdi. Mübârizlerüh giyindük-
lerı haftân-ı pfllâd mûın gibi nerm olub, biudükleri seher yellerinün
nefesi bâd-ı sem örn gibi germ olub, mâr-ı zehr-bâr gibi dilİn çıkarub

şolurdı. Gâzüerün ellerindeki, tiğ-i mîğ-reng-Ü-âbdârun seylâb-ı re
vanı olmış idi. Tîz-tâz tâzilerün ayağmdağı na^-i âteş-bârdan küre-i
zemin küre-i âteşin olurdı. Sevrct-i harâret-i tâbistandan nİhâl-İ ser-
sebz-i rimâh şâh-ı nâr gibi âteş-bâr olub, dehün-ı tiğ-i bürrân zebâne-
i âteş gibi bi-âb oldı. Deşue-i âhdâr. ki hün-ı- düşmen-i bed-kirdâra
tcşneliginden bcrg-i sûsen-var zebânmı çıkarmışdı, şu4e-i şem'-i süzân
gibi pür-tâb oldı.

Zebân-ı hâl ile hûn-' *adüya teşneligin

Dilini taşra çıkarmış ider beyân [mneer

Sâkî-yi kârzûr bir nice nevbet ki. şarâb-ı iıün-nâbla tolu sûğar-ı himâ-
mı haşm-ı bed-fercâmuü aşhâb'U-anşârma şundı, ol bezm-i rezmde
içilen câm*ı hüsSm-ı hûn-âşâmdan şaçılan cür'alardan bostân-ı mey-
dân-ı gîr-ü-dâr eyyâm-ı baharda lâlezâra döndi. Şu4e-i âteş-i cidâl ki,
zebâne-i tîğ-i âteş-bârdan iştigâl bulmışdı, düşmen-i hâksârun âb-ı

revân-ı aS'Snı-yle söyündi.

Şehriyâr-ı muzaffer-ferr rikâb-ı kâm-yâbında mülâzim olan piyâ-
de-vü-süvârla henüz kühsârdan sahraya inmemişdi ki, şabâ-yı şafa-

eşer-i feth-ü-zafer esdi. MnkaddemüM-ceyş olan leşker-İ cerrârun cûy-
bâr-ı şimşîr-i âbdârı kulle-i kûhdan iner seylâb-ı pür-şiikûh-ı nev-ba-
hâr gibi kîş-i lıasm-ı bed-endîsün üzerine inüb, yolın kesdİ. Nesîm-i
bahâr-ı zaferle ğonca-ı feth-ü-nusret açıldı; gerd-i idbâr a'dâ-yı bâd-
peymS-yı yüzine gözine saçıldı. Şarşar-ı kahr-i kahraman?
esüb, kâmct-i râyet-i nuşret-âyet-i sultanî mütemayil oldı; ol bâdla,
ki kûha lokınsa kâh gibi sarsardı, haşm>ı bed-râyun pây-ı §ebâtı mü*
tezelzil oldı. Nekbâ-yı nekebât ğamâm-ı intikâraı hevâ-yı veğâya ağ-

durdı; bârân-ı sehâb-ı ^azâbı aşhâb-ı bağy-u-*udvânufi üzerine yağ-

durdı. Sipâh-ı zafer-penâh-ı Rûm ceyş-i bed-kîş-i Karamanı, talî^a-ı

şııbh-gâh leşker-i ahteri tağıdur gibi, tağıtdı. Cernşld-i *aşrun öninden
Sultân Cem hurşîd-i 'aşr gibi ser-nigün-'alem olub, ufk-ı hezimete ü-
fûl itdi gitdi.

Ten zi ğanîmet be-hezîmet sipürd

Bürden-i cân-ra be-ğanîraet şümürd

Kâr-u-bâr-ı nâmûs-u-'ân döküb şaçdı; râyet-ma^kûs-u-devlet-menkÜB
başın aldı kaçdı. Yanındağı vezir-ü-omîrün kimi düşüb, kimi esir
oldı. Defterdarı Tursun Begün şavaşda eli düşüb destgîr oldı. Aş-

tin-oğlı Ya'kûb Beg, ki atası zamanında atabegi-ydi. âgâr-ı idbâr
çehre-i halinde müşahede idüb, henüz debûr-ı şerr-ü-şûr şiddet bul
madın, ol mabzül mabdümm koyub gitmişdi. Râyet-i dalâlet-âyetini,
ki âstîn-i hil*at-i nekbet idi, hacâlet yüzine tutub, makâm-ı iYi^ârda
dest-i istiğfarla dâmen-i *afv-i şehriyâr-ı kamkâra tevessül itmişdi.

BâkI bademinün ve haşeminün [9b] kimi tu*me-i tîr, kimi 'alef-i şim

şir oldı. Şavaş yerinde başlar kâsesi sâğar-ı lâle-i ter gibi şarâb-ı bûn-
nâbla toldı.

Şüde kâse-i ser pür ez bân-u-bâk
Be-tîğ-i cefâ lâle-sân çâk-çâk

Der-û merdüm-i dide bî-âb-u-kût

Meges-vâr der perde-i *ankebût

Bezm-i rezmün makâmmda sâğar-ı miğfer câm-ı pür-müdâm gibi bün-ı

gülgünla tolmışdı; sîne-i siper ve kâse-i ser sinân-u-tîr ile pervîzen-ü-
kefgîr gibi göz-göz olnuşdı. Meydân içinde ciğer pareleri berg-i ergu
van gibi şaçılmışdı; merd-i neberdün za^ım-ı bün-bânnun ağzı dehân-ı

nâr gibi açılmışdı.

Kesilmiş başlardan yüzi pürbûn

Bitürmiş şâb-ı n!ze sîb-i gülgün

Tîr-i pür-tâb-ı şihâb-mesîr nice bed-kirdâr güm-râhun kaçarken ardın-

dmdan nâ-gâh irdi; inne H-mevte ^llest tefirrûne minhü fe-inne-hü mü-
lâfti-küm fehvâsım virdi. 01 leşker-i bî-şüınârun süvâr-ı sebük-
bânndan nâdir mübâdir esb-i bâd-reftârla miyân-ı meydândan kenara
kaçub b^^§ oldı. Emmâ piyadesinden bende-vü-âzâde bir ferd, eger
âverdci ve ger merd-i neberd, kurtulmak olmadı; kimisi giriftar olub,
kimisi öldi. Karamanlunufı ak sayesinden pîre-zen-i devrân çadır bü-
rinüb, *^azabun kızıl börkinden gülistâu-ı meydân lâlelerle toldı.

Sultân Cem, ğuşşa-vu-ğam, bân nârî 'âr, hem-
demi elem-i nedem,

Cihâna olmayan server gerekmez

Diriye ser gerek efser gerekmez

diyüb, bâr-u-bengâh ve baynie-vü-bargâhı tar-u-mâr itdi, ve bâd gibi
sebük-bâr oldı. Sefîne-i vücûdm girdâb-ı gîr-û-dârdan balâş idüb, nerd-i
neberdün şeşderinden kurtuldı. Gird-bâd gibi gerd-âlûd olub, yola gir
di gitdi. Bileşince olan badem-ü-haşem at komadı çatlatdı; yedek de-
gişürken kendünüû ayağını at depüb ağsatdı.

Cihan ber eblaki tosun süvâr-est

Leked birden ez-û hem der şüraâr-est

Çün serkeşliği ucmdan licâm-ı fermân-ı Sultân-ı ûli '1-emre râm olma-
yuh, semend-i tünd-'inân-ı nefs-i bed-fercâma uydı, lâ-cerem tosun-ı

eblak-ı eyyamdan leked yiyüb, ayağın rikâb-ı rezîn-i zin-i zerrinden
çıkarub, at torvasma koydı. Şehriyâr-ı kâmkârdan işâret olsa, leşker-i
düşmen-şikâr ardm sürerdi; kazâ-yı mübrem gibi irer, tomar-ı 'ömrin
tayy idüb, defter-i vücûdın dürerdi. Emmâ, çün murâd-ı fesâdm def*
idi, nakş-ı hayâtın levh-i kâ'inâtdan ref* itmek degüldi, rubşat virdiler,
vüs'at üzerine teng-nây-ı ma*rekeden çıkdı gitdi. Bâd-ı şarşar-ı hezi
met berg-gâh gibi karârın alub, dâru '1-mülk-i Konyada ârâm idemedi;
rabt-u-babtm tâc-u-tabtın terk itdi ve gönlinde *azîmet-i Şâmı berkit-

r;

di. Etbâ^-u-eşyâ'm alub, b^deni'ü- haşemden bile giden gidüb kalan
kalub,

İç ilden çıkdı vardı taşa girdi

Ilgar vehminden kenâr-ı Bulğârda da^i karâr idemeyüb, başı kor^u-
smdan dâmen-i mülki elden sab-virdi.

Cihân^râ ber-în güne şüd resm-ü-râh

Ber âred be-gâh u ne-dâred nigâh

[10a] Asümân-ı memleket-i 'Ogmânda mânendd şems-ü-kamer ol
iki birâder-i fer])unde-ahter bir zamân sipihr-i serîr-i saltanat üzerine
koşdı; birisi mihr-i cihân-gîr gibi kişver-i Rûmi şimşîr-i berk-te'şirle

teshir idüb, birisi a^ter-i seher gibi ol bumdan göz yumub, mâhgibi
şâma düşdi.

Devr-i Sultân Bâyezld irdi anılmaz nâm-ı Cem
Sâkiyâ bir bâde şım kim h^k olubdur câm-ı Cem

Şama döndürdi ^inânı Kûmdan nâ-kâm olub
Gördi çün kim râm idemez tosun-ı eyyamı Cem

Tutdı çün hurşîd gibi Rûmi Sultân Bâyezîd
Tan mıdur meh gibi menzU-geh idinse Şâmı Cem

Bitmedi berr-i "^Arabda ekdügi tohm*ı murâd
Kand-i Mışr-u-Şâm ile olmadı şirîn kâm-ı Cem

Şaldı bahre ^akıbet fülk-i ikâmet lengerin
Ab-ı şûr-ı merg ile ol yerde toldı câm>ı Cem

Oldı bî-fer câm>ı endâmı girüb kara yere
Nâm-ı nîkün fikri ile oldı bed fercâm-ı Cem

Câm ile eyyamdan kâm almağı elden koma
Devr-i pür-cevr içre gördük n' olduğm encâm-ı Cem

Sultân-ı cihân-sâz-ı muhâlif-güdâz-u-muvâfık-nevâz düşmenün

cem^îyetin tağıdub, bir zamân ardınca gidüb, Karaman taht-gâhı Kon-
yaya irdi; şimşîr-i âbdâr ve sinân-ı hün-bârla ol diyarda intişâr bulan
nâr-ı fitne şerânn söyündürüb, herc-ü-mercün ğubâr meşârma teskin
virdi. Bilâd-ı Karamanun bâd gibi tünd ve âteş gibi germ serkeşlerini

âb gibi nerm eyleyüb, türâb gibi pest itdi. Taş-ili kûhsârmun serv gibi
serdârlarm, çmâr gibi zeber-destlerin rikâb gibi pâymâl ve *inân gibi
zir-dest itdi.

Seıfân hemvâr geşt ez yâr-ı bî-baht

Çü kişt-i pür-külâb ez mâliş-i sa^t

Câvet-i inayetinden ve nihâyet-i hinıâyetinden mezkûr vilâyeti fer»
zend-i ercümendi Sultân *Abdullâh-ı encüm-sipâha erzânî gördi. Mez-
bûr şâhzide-i kişver-penâlıı iklTın-i Yunana pâdişâh idüb, Konya
tabt-gâhına, ki kadîmü ^z-zamândan diru İ-mülk-i Karamandur, ge-
çürdi. Kendüsi, babt-i şâ*id ve devlet-i raüsâ^idie.

Çeşm-i gîtî be-tîğ kerde sefîd

Rûy-ı gerdûn be-gerd kerde siyâh

müstakarr-ı serîr-i gerdûn-nazîre mürâca^at buyurdı. H^ân-ı ihsan ile
kâsc-i âsümânı pür idüb, ta*^am-ı inşâmla Ijâşş-u-'âmm-ı enâmı loyur-
dı. Ahkâm-ı hükkâm-ı inşâf- [10b] ü-intişâfm etrâf-u-eknâf-ı cihâna
revân itdi; binâ-yı sarây-ı ma?âliın-i zâlimi, her ne mekânda buldı-ysa,

vîrân itdi. Şahne-i *adâleti taht-İ eyâletinde olan \alâyetlere gönderdi;
her kanda sûk-ı füsük ve dûr-ı fücur varsa altın üstine döndürdi. 01

Mehdî-yi *ahdün, ki *^akM reşîd ve babt-ı sa^îd ana bâdîdür, devrinde
cihân halkı nekebât-ı zamân ve belîyât-ı zeminden emin oldı; Seffah-ı

rûzgâr-ı zörkâruû şerr-ü-şûrmdan dâru ^s-selâm-ı Islâmbol me^mûn«u-
maşün olub. leşker-i mansûrla kişver-i Rüm toldı.

Şâhi ki der zemâne ne-dâred nazird

Şükrâne vâcib-est ki der rûzgâr>ı mâ-st

Raraman-Oğlı Kâsim Begün bâd-ı ifsâdı-yle

deryâ-yı fitne gene cûşa geldügini,.öl
bâdl-yi fesâdun tahrîki-yle Sultân Cemün
peleng-i âhengi buruşa geldügini beyân

eyler.

tbrâhim Beg-oğb Kâsim Beg, ki vâriş-i mülk-i Karamandı, 'aş-

rında yegâne-i rüzgâr, devrinde fâris-i zamandı, merhüra Sultân Meh-
med Hân eyyâmmda kaçııb,'Â^zerbâycana gitmişdi; baş korkusından

dâmen-i ^arûs-ı mülkden el çeküb, terk-i diyâr itmişdi. Meşkûr pâdişâh-ı

kişver-penâh ölüb, ol diyâr ağvârdan obcak, şâhzâdelerün

müddet-i ibtilâfmda etrâf-ı memleket fitne tolıcak, zamân-ı fitret â-
vân-ı fırşatdur diyü, yerinden göç itdi; diyâr-ı şarkdan 'azm-i kişver-i

Yıman idüb, berk-vâr burüc itdi. Ser-hadd-i mülk-i Karamana indi
oturdı; ol vilâyetden biot^yet-ü-emâm götürdi. Biçine gelmiş ekinlere

yamndağı bâğîlerüfi atlan ayağı dâs oldı; scbzezâra dönmiş kiştezâr-

lar süm-iyseng-reng-i cengle tekrar natas oldı.

Be-pây-ı feres ğalle şüd tûtiyâ
Ki gerdîd her na^^l dest-âşiyâ

Çü tosun zi birmcn ber âverd gerd
Rub-ı kâh ez-în bîm gerdîd zerd

Çün ol bed-kirdârufı nâ>gehâu gelüh, diyâr-ı Karamana girdügi, dâ-
men-i mülk>i Yunana düşmen-i bed-gümânun eli irdügi vâkı^ olub, ef-
vâh-ı enamda şâY-ü-meşhur oldı, ol peyâm dergâh-ı pâdişâh-ı kişver-

penûhda ?ubûr buldı. Gedik Ahmed Paşaya, ki emîr-i şaff-ârây, ve-
z!r-i Âşaf-râydı, şimşir-ü-tedbîrle mukaddem-i hadem-ü-haşem. muk-
tedâ-yı ümerâ idi, Anatolı kişverinün leşker-i deryâ-migâli koşulub.

Karaman diyânna irsâl olmdı ki, ol vilâyetün bimâyeti maşlahatin

göre; varub. ser-hadd-i diyâr-ı Yunanı bekleyüb, seyl-i hayl-İ fitneye,
ki kûhsâr<ı Bulğâr menba^ı ve Kara Taş içi meema'ıdur, sedd olub tura.

Mezkûr destûr-ı neheng'âheng şîr-idillr-i nahçîr-gîr gibi
bî-meyyle emân virmeyüb, hücûm idicek, bed-gümân ol ejder-i
âser-feşân leşker-i cerrâr-ı düşmen-şikârla üzerine yürüdügin işidicek,

bildi ki mârla mûr turuşamaz, nehengle pençe uruşamaz. A-
heng-i ceng idüb, mukâbeleye ve mufcâteleye ikdâm idemedi. 01 bed-
fercâm câm-ı nâmı seng-i nenge çalub, başın alub gidemedi.^ Önin ardın

bahr-i hayret aldı; ara yerde hayrân-u-zâr [Ha] kaldı. Ahir bum ted
bîr itdi ki, Sul^n Cemi tahrîk eyleyüb, gene Rüma indüre; ol kûh-ı

pür-şükûhı arka idinüb, üzerine gelen güruhla cenge tura. Megkûr şâb-

zâde-i âzâde sâz-ı rezmi bozub, *azm-i Hicâz idicek, Sultândan icazet

alub hacca gitmişdi. ŞerâMt-i haccı, ki erkân-ı îslâmun biridür, yerine
getürüb, Oaremeyn-i Şcrîfeyni ziyaret itmişdi. Dönüb, Mısra gelüb,
mezkûr ma^mûrede karâr ibtiyâr kılmışdı; Şâhib-kırân-ı 'aşrla kendü-
de cidale mecâl yoğ idügin bilmişdi.

Virürken cihâna ziyâ âfitâb

Ne mümkindürür kim ura mâh tâb

01 vilâyetde ferâğatle huzûr idüb oturu-tururken, Kâsim Begüû âdemi
varub, da'vet h^lı^^ıt Üetdi. îbİîs gibi envâ^-ı mekr-ü-telblsle anı tağ-

rîr idüb, nîyet-i ikâmetin *azimet-i sefere tağyir itdi. Rây-ı *akl-i reşâd-
endîşe hevâ-yı nefs-i fcsâd-pîşe ğâlib oldı; dimâğına sevdâ-yı efser to-
lub, atası kişverine tâlib oldı. Berk-ı âteş-bârı kuşanub, ebreş-i bâd-
reftâr-ı tünd-'inâna bindi; âb-ı revân gibi bİr ân karâr itmeyüb, diyâr-ı

Karamana indi. Kü6>ı ra'd-^urûşun şadâgı kfîhsâr'i Bulğân yankulan-
durdı; ^tayl-i seyl-cûşun gerd-i ^ing>i tîz-girdi kalb-i deryayı bulandur*
di. Kâsim Beg tabl-u-'alemle, bayl-ü-haşemle istikbâl itdi. Çün ol iki
cihângîrün el bir itdügini cüvân pir işitdi,

Zi deryâ-vu-deşt ü zi hâmün-u-kûh

Sipâh ender âmed gürûb-â-gürûh
diyâr-ı Karamamın, ki her kenarı iştirâ-yı ebnâ-yı zamânun maddeni
ve kânıdur, pülâd-nihâd ve fâsid*nijâd bed-güherleri cevşen-pûş oldı;

Kara Taşun her sengi başından bir cüvân-ı âteş-âheng, kühsâr-ı Bul-
ğârun harsengi kenarından bir peleng-i tîz-çeng çıkub, cihân cûş-u-

hurûşla toldı. Seylâb-ı tûfân-ı fitne mevc urub, fevc-fevc ceyş-i bed-
kîş deşt-ü-derde yürüdi; aşhâb-ı bağy-u-'udvânun sehâb*ı tuğyâm âsü-
mân-ı mülk'i Yunanı bürudi. Hayl-i bî-meyl-ü-emân seyl-i revân gibi
nâ-gehân il içine akıcak, şâ'ika-ı gürz-i girân ve bârika-ı tîğ-i rahşânla

ol merzi yakıcak, diyâr-ı Karaman ürkülük olub, halk hisarlara koyul-
dı; dûr-u-kuşûr şûr-ü-âşûb tolub, merc-i Yunana herc-ü-merc toldı.

Biri birine girdi pîr-ü-cüvân
Karıştı cihân müy-ı zengi gibi

Tutub âsümânun sevâdın ğubâr

Karardı zamân rûy-ı zeng! gibi

ÎI içinde bâd-ı fitne esdi; seyl-i şerr-ü-fesâd yollan kesdi.
'Alî Paşa-yı saff-ârây Karamanîlerle ceng
itdügini, meydân-ı maşâffı ol bed-kirdârlarufi
başlanna teng itdügini beyân eyler.

Çün 'adû-yı kine-cüyun b^ybi seyl-şükühı kûhdan inüb, şahrâya

kondı, Larende ovası ceyş-i Nîl-cûşun fevcleri ile mevc urur deryâya
döndi. Fâris-i [Ilb] meydân-ı cihân, hâris-i vilâyet-i Yunan, hümâ-yı

semâ-yı taht-gâh Sultân 'Abdullah 'inân-ı ikdâmı ve zimâm-ı ihtimâ-
mı himâ-yı memleketün himâyeti cihetine döndürdi. Şeh-süvâr-ı mız-

mâr-ı 'azm ve bezm-ârây-ı meclisri rezm, Çayder-i kerrâr-ı zamân,
Ğazanfer-i neyistân-ı tîr-ü-sinân 'Alî Paşa, ki ol vakt diyâr-ı Karama-
nun sipeheâlânydi, düşmen tarafma gönderdi.

Sipehbed be-şeş şad yel-i pehlivan

Be-meydân der âmed çü şîr-i jiyân

Altı yüz şîr-gîr dilîrle, ki kûhsâr-ı sitîz-ü-cengün tîz-çeng pelengleri-
ydiler, şahrâ-yı veğânun ejdehâlan ve cûybâr-ı kârzârun âteş-âheng

nehengleri-ydiler, megkür Âşaf-ı şaff-ârây bed-râyun gürüh-ı



KEMAL PAŞA-ZADENtN VIII. DEFTERÎ 275

enbûhmdan bir kûh-şükûh alayla bııluşub, ceng eyledi; büo-ı gül-gûn-
la miyân-ı meydân-ı kârzSrı lâlezâra döndürüb, aeng-i şahra-yı veğâyı

lal-reng eyledi. Gerd-i neberd hevâ yüzine miğ-i zemherlr gibi ağdı;

berf-ü-bârân yerine âsümândan zemine tîg-ü-tîr yağdı. Şahn-ı bos-
tân-ı meydân[da] scbze-i ter ve şüküfe-i şecer yerine peykân-u-sinân
bitdi; mâhl-yi b^nccr-i âbdârun dendânı neheng-i tîz-çeng-i sitîz-ükî-
nenün sinesin ditdi; şimşîr-i tSbdârun mûrçe-i nâ-twvânı şîr-i neyis-
tân-ı Dîzenün ciğerin rîze-rîze itdi. Tir-i dil-dûz ebrû-yı kenân-ı bî-emân
ve ğamze-i peykân-ı cân-sitânla dilberlik şivesine ser-âğâz eyledi;
nîze-i ciger-sfiz kâkül-i perişan ve kâmet-i i^âmânla
ğiret itmeğe dest dirâz eyledi.

Tozutdı bâd-ı hamle göge ma'reke yerin
Ab-ı hayâtı virdi yele âteş-i sinân

Dildâr gamzesi gibi tir oldı dil-rübâ
Kadd-i nigâr gibi sinân oldı cân-sitân

Matla^-ı tebâfîr-i sabâhdan makta^-ı deyâcîr-i revâha dek bâzâr-ı gîr-û-
dâr germ olub, âteş-i cidâl-ü-kitâl iştigâl buldı; nâr-ı kârzâruil şu4e-vü-

şerân-yle, ki biri sinân-ı tâbdâr ve biri peykân-ı âbdârdnr, miyân-ı ze-
min-ü-âsümân toldı. Gavğâ-yı veğl-yı merd-i neberd ve âvâze-i nefîr-i
dârgir-i ebtâl-i ricâl-i cidâl çârsû-yı küy-ı b^kden dervâze-i kal^a-ı fe-
lekü ^l-eflâk[e] çıkdı; sinln-ı berk-nişânun âslb berikinden perde-i
villâmı mihr gözine aşub, cüyûş-ı deryâ-cûşun nehîb b^rûşından pen-
be-i ğamâmı sipihr güşına tıkdı.

Şafak kû be-bûn çehre rengin nümûd

Be-rûy-ı felek zabm-ı şimşir bûd

Miyân-ı meydân-ı cihanı bir birine teng/,iki leşker / idüb merdâne
ceng itdiler, ana dek ki, kenâr-ı mizmâr-ı gerdün bün-ı şafakla gül-gûn
oldı; bayl-i zengi-seleb-i şeb b^ndak-ı cevsak-ı mutabbak-ı âsümâna
seyl gibi revân olmca, 'Oşmânîler ğâlib-ü-sâlib, Karamaniler mağ-

bûn-u-zebûn oldı. Âlât-ı cidâl-ü-kitâb döküb, hilâl-ü-şihâb-mişâlkemân-
u-sinânı şaçdılar; gice karanusmda yüz karası-yle b®ybi Zengibâr
gibi tarumar olub kaçdılar. Leşker-i cerrâr-ı düşmen-şikâr, gerdûn
gibi cevşen-pûş-u-siper-dâr, sabaha dek meydân-ı hâmünı tolanub-
turdılar; seherden ki, [12a] sultân-ı b®ver zerin miğfer unndı, gene
âheng-i ceng ve *azm-i rezm idüb, nefîr-i dâr-ü-gîri urdılar.

11 *Ali Big ân Rüstem-i gîr-u-dâr

pehlivân-ı meydân-ı âsümân gibi eline sinânın alub, levm-
kadem-ü-şüm-kudüm tarafına leşker-i şafer-rehber-i kişver-i Kûmla

hücum itdi. Sipâh-ı güm*râh-ı düşmen höd ^ayhi nücûm gibi encümen
tağıdub, p!râmen-i harb-gâhdan nâ-bedid olmışdı. !^avâl!-yi mahreke-
yi bulıcak döndi gitdi.

Hudâvendigâr-ı gerdûn-iktidâr Anatolı

tarafına geçüb, sâye-i hümâyûm-yle

Burusaya şeref virdügini, Sultân Cemüü
büm-ı Rûma hücûmı, hadenı>ü'haşemi-yIo

kişver-i Karamana kudûmı Ijaberi gelüb
irdügini bevân eyler. ^

Sultân-ı cihân, Süleymân-ı zaman, hazret-i şâhib-kırân. Ahmed
Paşayı Karaman canibine gönderdükden şonra. erkân-ı diN'ânı tahfif
idüb, mülâzim*i dergâh olan sipâh-ı zafer-penâhla taht>gâhun muhâ-
fa^asın destür-ı a^?am, nâtür-ı mu^azzam îshâk Paşaya teklif idül),
kendüsi Kâsim Paşa ile ve bir kaç muşâhib-i .şâhib-na?.ar ile Bursa
tarafına teşrif buyurmışdı. 01 âfitâh-ı şihâb-*inân-U'hilâbrikâb fülk-i
Belıâb-mişâl-ü-felek-şitâbla deryâ yüzinden Mudanyaya toğru gidüb,
ma*mûre-i mezbörenün ehâlîsinün sebzezar-ı ahvâlin l)ârân-ı lutf-u-

ihsânla şâdâb ve ezhâr-ı emâkin sîrâh idüb. şebuem-i keremle gonca-
vu-nergİ8 gibi halkıifi gönlin gözin toldurub. her kanda ac-u-muhtâc
varsa âb-ı sahâ-vu-nân-ı 'aiâ ile toyurmışdı.

Yağdı cûdi yağmurı çün muttaşil

Eyledi bârân-ı Nisanı hacil

Meakûr şehr-i meşhur, ki nâdire-i dehrdür, bir kûh-ı pür-şüküha ar
kasın virmişdür; ancalayın küre, ki vaşşâflar dilinde dâ^ir-ü-sâ^ir olan
evsâfı etrafa irmişdnr. Abı höş-güvâr ve hevâsı latif, türâbı müşk-bâr

ve fezâsı şerif Keşiş Tağı dimegle ma'rûf yavlak, çârsû-yı sebzezârında

dükkân açan *attâr-ı bâd-ı müşk-büy sükkân-ı cihâna ne h^ş koljular
ulaşdurur aylak; kavs-i kuzah mivânında kemer, ğamâmeden başına

'imame giyer.

Devr sürmiş sâl-ljorde tağdur

Çok yaş görmiş başı appağdur

Kâkum-ı [berf] arkasında yaz güni
Issıdan taşra [da urmış] kürküni

Şelıriyâr-ı kâmkâr mezkûr dârü *s-sürûrun etrâf-u-eknâfın seyr-ü-tc-
mâşâ iderken, geh gül-geşt-i deşt-ü-şahrâ idüb, geh kenâr-ı kûhsâra
bi-k^yd olub, şayd-u-şikâra giderken, şahrâsınım ıssı ştılarma germ

olub tururken, yaylasınun .şovuk hevâsı-yle eglenüb yürürken, nâ-ge-
hân diyâr-ı Karaman ucından Sultân Cemün hurücı İjabcri gelüb, ke-
uâr-ı gülzâr bezmi ^âr-ı efgâr-ı rezm aldı. .\Ierreten ^ayşün ve merreten
ceyşûn. Ta'biye-i ccyş-i zafer-kîş endîşesi düşüb, sâkî-yı eyyâııı elinde
devr-i cam-ı *ays l)âkiye kaldı. 01 esnada Kâsim Paşa, ki Gezeri Kâ-
simi dimegle iştiharı vardı, vezâret me.snetlinden ayrıldı; [I2bj yeri
Mesîh Paşaya, ki mcrhûm Sultân Mehmed Hân zamanında dahi vezir
nimışdı, erzânî görilülı virildi.

Mezkûr destur, neblre-i î?eyb Muhanımed Gezer! Mahmûd Çele-
])inün, [ki] dîvân-ı Süleymân-ı zamanda nişâncıdı, hidınetinde olub-
dunırdı. Sonra Mahmûd Paşamın *ayn-i 'inâyeti-tle manzıır olub, ol
Âşaf-nişân-U'şâhib-şânun terbiyeti-yle zuhûr bulubdururdı. Yümn-i
himmet-i iksîr-hâşşîyetüû te'gîri-yle merâtib-[ü]-menâşıb-ı 'âliyeye
irraişdi. Dâmen gibi ayağa düşmiş kalmışken, nâ-gehân sa^âdet yüz
gösterüb. baht•u-de^•Iet el virmişdi. Hazret-i Hudâvendigâra dârü
M-mülk-İ Amasyadaki defterdar olub. muhavereye ve müşavereye ka
biliyeti sebebi-yle takarrüb bulub, makbûl-İ liazret olnnş; ve bir müd
det ol bidmeti ikâmet itmiş, ve âsitâne-i devletde kalmışdı. Şonra rûz-
gâr-ı nâ-sâzkâr anı bâb-ı sa'âdet-me'âbdan dûr-u-mehcûr kılmış, düşü-

rüb kenara şalmışdı.

Komaz devrân kişiyi bir karâra

Çeker gah ortaya gâhi kenara

Pâdişâh-ı serîr-i saltanatı müşerref idicek, anı Rûm-
ilinde beglerbegi defterdarı bulub, münâscbet-i sabıkayı rPâyet eyledi.
Kabiliyetin bilürdİ. Terbiyet idüb, Hamza Beg-oğlı Mustafâ Paşa Ge
dik Ahmedün ibrâm-u-iizâmı-yle ma^zûl-ü- mahzûl olıcak. yerini ana
himmet eyledi. Sene-i seb'a ve gemânin Ne .şemâne-mi'e [887] şühü-

rmda bedr-i kadri eve-i âsümân-ı 'izzetde zuhûr buldı. Manzûr-ı eşrâf-ı

etrâf-ıı-âfâk olmışken.genc ol senede İshâk Paşamın mekr-ü-ğadri-yle

ma^zûI oldı.

Şâhib-kırân-ı dehr hiyâın-ı âsümân-kıyâmla

Yeni Şehr ovasında komıb urdu kurduğmı,

beglerbegi Dâvud Paşa Röm-ilinün cüyüş-ı

nehr-cûşı-ylc Şofyaya Narub Uirduğını

beyân eyler.

Diyâr-ı Karamanda şerâr-ı nâr-ı fituenün intişârı zuhûr bulıcak,

âsümân-ı raülk-i Yunauun merkez-ü-evci mevc-i şûr-u-âşûbla tobcak,

fi M-hâl İshâk Paşaya ınisâl>i vâcibü 'l'imtigâl irsal olmdı ki, bî-ihmâl-ü-
imhâl hazîneyi ve cebe-hâneyi alub, isti'câl ile yola gire; kapu halkı-

nun varı-yle, piyadesi ve süvârı-yle, Yeni Şehr ovasında ordu-yı hü-
mâyûn-pOya mülhak olub, südde-i gerdün-'ııddeye ire.

Hazret-i Pâdişâh-ı hiUfet-dest-gâh mübarek sâ'at-ü-fîrûz-demde
mahrûse-i Burusadan göçüb, yemininde yüran ve yesânnda yüsr var
dı, mezkûr ovaya kondı. Serîr-i gerdûn-pâyesinüB sayesinde ol taraf
şerci bulub, hudâm-ı Sidre-makâmı kûh-u-şahrâya tolub, muhayyem-i
mükerremi behcet-ü-behâ ile cennetü M-me'vâya döndi.

Encümeni çün felek ârâstc

Çarh ez ân encüm emân h^âste

Yâft serâperde ber ân câ makam
Deşt der âmed be-resen-hâ be-dâm

Serdâr-ı şafder, sipehsâlâr-ı dilâver Dâvud Paşaya, ki Rûm-ilinüil
emini 'l-ümerâsı-ydi, emr oldı ki, mezkûr kişver-i ma^mûrun leşker-i

bî-kıyâsı-yle vara, Şofya diyarında karâr idüb, ol kenara nâîir ola;
Üngürus-ı menlıûs fırşat-ı nehzati gözedüb, kemîn-i kinden çengâl-i
cidâli uzadub, şavaş başını kalduracak olursa, ol yağı bâğînün ayağm

almağa yarağ-u-yasağla bulunub, âbeng-i cenge hâzır ola. [13a]

Düşmenün çengine ola hâzır

Mekr-ü-nirengine ola nâ^ır

Megkûr-emîr-i Asaf-nazir Süleymân-ı zamânun emri
yle ^âmil olub, döndi gitdi. Mezbûr kişverün leşker-i ?afer-e§eri-yle
menzil-i maTıûd-u-makâm-ı meşhûdda ârâm itdi. Anatolı begleri ve ol
diyârun ^askeri sipcbsâlârları peleng-i kûhsâr-ı şalâbct ve neheng-i
cûybâr-ı mehabet Sinân Paşa ile Âhmed Paşaya koşulmışdılar; şâh-

zâde-i a^zam, şehriyâr-ı mu'az^am Sultân *Abdullâh-ı âsümân-bârgâh-
u-sitâre-sipâhun yanına cem^ olmış, ve deryâ-yı cihân-peymâ gibi
Konya sahrasına tolmışdılar. Mi.şâl-i vâcibü *l-iratigâl-i sultânî ile fer-
mân-ı ^âll-şân-ı h^kânî âsitân-ı âsümân-nişândan şöyle vârid olmışdı

ki, öteden *adû-yı kîne-cûy h^yl'l seyl-hücûmla üzerlerine yürürse,
turuşub uruşmayalar, çekileler geleler, berü gidelcr.

Vüzerâ-yı pür-hazm-u-rây ve ümerâ-yı rezm-ârâyun zamîr-imünîr-
lerinde vâzıh-u- lâ'ih olan tedbir-i dil-pezir bu minval üzerine takrir
olunmışdı ki, 'asâkir-i ferhunde-me'âşir cümle bir yere müctemi* ola-
1ar, andan düşmenün üzerine hamle ideler.

Zikr olan begler da^i beglerioün fermân-ı lâzimü H-i^^ânını gûş-ı

hûş-u-kabûlle işitmişlerdi; dîvân-ı Keyvân-mekân-ı süleymânlden
nazil olan mişâl-i kazâ-mazâ-vu-kader-egere imtişâl itmişlerdi.

Gerekdür kul dinilen yola gitmek
Ne kim sultân buyursa anı itmek

Angun begi Mehmed Beg i?hâr-ı hâbâget
idüb, Oinâyet*i hiyânete irtikâb itdügini,
seylâb-ı haşem-i pür-hışm-ı kahramâni
ol bed-kirdârun dârü M-mülk-i vücûd-ı

bî-südm b^J'^b itdügini beyân eyler.

Sultân Cem yanmdağı şeytanet-pîşe-vü-fâsid-endîşe müfsidlerün
iğvâsına ve iğrâsma uyub, saltanat talebin eylemiş ve bir nevbet dev
letin sınamışken, âheng-i rezmün sâz-u-selebin görüb, hevâ-yı veğâ

şehbâzları-yle pervâz urub, çeng-i ceng ile per-ü-bâli yolmmış ve çen-
gâl-i cidalle kob b^^adı sinmişken, peykâra tekrar kamet getürüb,
esbâb-ı ikâmeti ortadan götürüb, diyâr-ı Rüma *azm itmesine, haz-
ret-i pâdişâh-ı hilâfet-penâhla btışûmete niyet idüb, ^azîmet-i rezmi
cezm itmesine bâ^ig-i külli ve sebeb-i tâm bu olmışdı ki, Karamanoğ-

Imufi tedbîri-\'ü-tezvîri-yle 'Ogmânîlerden be-nâm beglerün adına ken-
düye müzevver mektüblar varmış irmişdi. Mazmün-ı meknûnmda mu-
kaddemât-ı tağrîr telfîk olub, ınatlüb-ı merğüba tevfik olmmışdı. He-
vâsma muvâfık ve rızâsına mutabık olmağm, ol haberler ana ğurûr

virmişdi. 01 idi ki, Mışrda huzûr idüb turmışken, ol vilâyetde ikâmet
bünyâdın urmışken, nâ-gebân kârbân-ı karân gÖçdi; fi M-hâl bâl-i is-
ti^câli açdı ve uçdı; hing-i ceng-ü-peykâra bindi. Karaman diyânna
indi. Mağrûr olubdururdı, ına'bOd begler mahall-i mev^ûda gele şandı;

mezkûr bed-fi*âlün fikr-i mekri-yle olan Ijayâl-i muhale aldandı. Didü-
gi gibi olmadı, umduğın bulmadı. Tohm-ı *amel, ki şûre-zâr-ı emelde
ekübdürürdi, bitmedi; a^yân-ı vilâyet ve erkân-ı eyâletden kimse iltifat
itmedi. [13b]

Tobmî ki der zemîn-i tu kiştîm b«k b^""d
Diki ki der hevâ-yı tu pu^tim hâm şüd

İllâ, Angun sancağı begi Mehmed Beg, ki semend-i sa'âdetinün
ayağı sürçmiş ve devleti dönmişdi, tünd-bâd-ı nekbet ile çerâğ-ı ikbâli
söyinmişdi, ve gerd-i felâketle âyîne-i bahtı tonmışdı. 01 bed-fercâm-ı

nekbet-encâm tama'-ı hâma düşüb, hadem-ü-haşemin dirdi, etbâ^-u-
eşyâ'm cem* itdi. Sâ'ir beglerle Çaraman vilâyetin beklerken. Sultân

Com geldügin işİdicek, bindi karşu gitdi. Vardı, buluşdı, vczîri oldı:

orkâu-ı devletiniin biri oldı. 01 vakiin ki Karamana sefer 'azimetin

itmiçdi, eemâ'atini Angun hişârında komış gitmişdi. Cinâyet-i biyâ-
nete irtikâb idicek, anları ol maknm-ı muhataradan kurtarmağa ikdâm
ildi. Sultân Cemden icazet alub, bir ınikdar leşker-i cerrarla zimâin-ı

ihtimamı ol tarafa loğruldub gitdi. Ilgarla gebli. Angunya irdi. Emmâ
hişâra giremedi; ]ârâmen-i şehrinde kondı, dâmen-i murada eli iremedi.
Zirâ, keııdünün 'isyanı zahir olıcak ol vâkı'a etrâfda iştihar bulıcak.

Sivas begi Karagöz Beg gelmiş, hişâra girmişdi: kal'ayı hıfz idüb. eh
line istimâlel Nİrmişdi.

Bu cşuâda şehzâde-ı cü\ân-bal}t. ârâyiş-i lâc-u-zinet-i taht, âfi-
tâb-ı âsümân-rahş. Sultân Ahmed-i cihân-bahşun. ki tiğ-i berk-diral^-
şı serhadd-i Şarka âhenîn sedd olmışdur, darb-ı şimşir-i cihangiri ve
la'n-ı sinân-ı gltl-sitâm-yle bahr-i harbüii içi pür-cezr-ü-medd olmış

dur.

TIğ ile âfitâb-ı *âlem-gîr
Mîğ-i keffi cihanı kıldı esir

Sipehsâlâr Süleyman Beg Rûm diyârmun dilâver-i saff-derleri-yle,
ki her biri nerre-dlv-İ Kâf-maşâff idiler, nâ-gehân geldi, irdi; sinân-ı

kûh-güzâr ve şimşîr-i Ijâre-şikâfla haşm-ı nâ-be-kârı âhenîn hişâra

koyul), ne karâra ihtimâl koyub, ne firara mecâl virdi. Çün ol bed-
güınânla olan çeri ölüm eri oldukların bildiler, sinân gibi baş açub
meydâna girdiler, ve merdâne şavaş kıldılar.

Yer yüziu kan ile gül-reng ildiler
Âb-ı eüy-ı eeng mül-reng ildiler

Peykân-ı âbdâr ile, ki peyk-i revân-ı sultân-ı eceldür, şerâr-ı nâr-ı kâr-
zâr hevâ-yı vcğâda intişâr buldı; sinân-ı tâb-dârla, ki şu'le-i cem'-i
bezm-i rezmdür, âsümân-ı mcydân-ı gîr-û-dâr pür-sitâre-i seyyare oldı.

Puşt-i deşt-i veğâ ve rıly-ı hevâ-yı ma'reke, cûy-ı hândan ve direfş-i

gül-gündan. ol dide-i horüs rengin bulub, bu düın-i tâ'ûs nakşın bağ

ladı. Tiğ-i nıîğ-reng-ü-şâ'ıka-kirdârberk-ı tâb-dâr gibi handan olduk
ça, zırhun gözleri pür-hün olub, ebr-i nâlân gibi tamânı-ı endamı kan
ağladı. Nâr-ı kârzârla. ki vaküdı at-u-âdemdür, bir az dem tennür-ı

'âlem germ oldı; ol odla yanmış eigerlerün dûd-ı gerd-âlüdı-yle kün-
l)ed-i çarlj-ı kebüd loldı.

ÂJıir-i kâr, Rûm dillrleri [ve] ol bumun şîr-gîrlcri keraân-u-tlr
gibi el bir idüb, hücüm ildiler; cncümen-i düşmeni târ-u-mâr idüb,
nücüm-j rücüın gibi ol lâğîlerün




